
Kawza T-510/17

Antonio Del Valle Ruiz et
Vs
I1-Kummissjoni Ewropea

u
I1-Bord Uniku ta’ Rizoluzzjoni (SRB)

Sentenza tal-Qorti Generali (It-Tielet Awla Estiza) tal-1 ta’ Gunju 2022

“Unjoni ekonomika u monetarja — Unjoni Bankarja — Mekkanizmu Uniku ta’ Rizoluzzjoni
tal-istituzzjonijiet ta’ kreditu u ta’ ¢erti imprizi ta’ investiment (SRM) — Proc¢edura ta’ rizoluzzjoni
applikabbli f'kaz ta’ entita li qieghda tfalli jew li x’aktarx ser tfalli — Adozzjoni mis-SRB ta’ skema

ta’ rizoluzzjoni fir-rigward ta’ Banco Popular Espafiol — Dritt ghal smigh — Delega tal-poter —
Dritt ghall-proprjeta — Obbligu ta’ motivazzjoni — Artikoli 18, 20 u 21(1) tar-Regolament
(UE) Nru 806/2014”

1. Dirittijiet fundamentali - Karta tad-Drittijiet Fundamentali tal-Unjoni Ewropea -
Dritt ghal amministrazzjoni tajba — Dritt ghal smigh — Portata — Assenza ta’ smigh,
fil-kuntest ta’ procedura ta’ rizoluzzjoni, tal-azzjonisti u tal-kredituri ta’ istituzzjoni ta’
kreditu li hija s-suggett ta’ mizura ta’ rizoluzzjoni — Ammissibbilta
(Karta tad-Drittijiet Fundamentali tal-Unjoni Ewropea, Artikoli 41(2)(a) u 52(1); Regolament
tal-Parlament Ewropew u tal-Kunsill Nru 806/2014, Artikoli 14(2) u 18)

(ara l-punti 121, 130, 147, 165, 174, 175, 422, 429, 437)

2. Istituzzjonijiet tal-Unjoni Ewropea — EZercizzju tal-kompetenzi — Delegi — Ghoti ta’ setghat
lill-Kummissjoni rigward l-approvazzjoni ta’ skema ta’ rizoluzzjoni adottata mill-Bord Uniku
ta’ Rizoluzzjoni (SRB) — Assenza ta’ delega ta’ setgha awtonoma lis-SRB
(Regolament tal-Parlament Ewropew u tal-Kunsill Nru 806/2014)

(ara l-punti 218, 219)

3. Politika ekonomika u monetarja — Politika ekonomika - Mekkanizmu Uniku ta’
Rizoluzzjoni tal-istituzzjonijiet ta’ kreditu u ta’ certi imprizi ta’ investiment — Adozzjoni ta’
skema ta’ rizoluzzjoni - Valutazzjonijiet ta’ istituzzjoni ta’ kreditu maghmula bil-ghan
tal-adozzjoni tal-imsemmi dispozittiv — Ammissibbilta
(Regolament tal-Parlament Ewropew u tal-Kunsill Nru 806/2014, Artikolu 20)

(ara l-punti 283, 302)

4. Politika ekonomika u monetarja — Politika ekonomika - Mekkanizmu Uniku ta’
Rizoluzzjoni tal-istituzzjonijiet ta’ kreditu u ta’ certi imprizi ta’ investiment — Adozzjoni ta’
skema ta’ rizoluzzjoni — Kundizzjonijiet — Falliment li gieghed isehh jew li x’aktarx ser
isehh ta’ istituzzjoni ta’ kreditu — Insolvenza tal-imsemmija istituzzjoni — Assenza ta’ effett
(Regolament tal-Parlament Ewropew u tal-Kunsill Nru 806/2014, Artikolu 18(1)(a) u (4)(c))

(ara l-punti 333, 335)

5. Drittijiet fundamentali - Karta tad-Drittijiet Fundamentali tal-Unjoni Ewropea —
Dritt ghal amministrazzjoni tajba - Dritt ta’ access ta’ kull persuna ghall-fajl li
jikkoncernaha - Portata — Assenza ta’ komunikazzjoni mill-Bord Uniku ta’ Rizoluzzjoni
(SRB) tar-rapport ta’ valutazzjoni matul il-procedura amministrattiva i wasslet
ghall-adozzjoni tal-iskema ta’ rizoluzzjoni — Ammissibbilta
(Karta tad-Drittijiet Fundamentali tal-Unjoni Ewropea, Artikoli 41(2)(b) u 52(1); Regolament
tal-Parlament Ewropew u tal-Kunsill Nru 806/2014, Artikoli 90(4)

(ara l-punt 467)

6. Drittijiet fundamentali — Karta tad-Drittijiet Fundamentali tal-Unjoni Ewropea — Dritt
ghall-proprjeta — Portata - Falliment li gieghed isehh jew li x’aktarx ser isehh ta’
istituzzjoni ta’ kreditu — Skema ta’ rizoluzzjoni li tipprovdi ghal zZvalutazzjoni u konverzjoni
tal-istrumenti ta’ fondi proprji tal-imsemmija istituzzjoni — Ammissibbilta
(Karta tad-Drittijiet Fundamentali tal-Unjoni Ewropea, Artikoli 17(1) u 52(1); Regolament
tal-Parlament Ewropew u tal-Kunsill Nru 806/2014)

(ara l-punti 495, 502, 513, 522, 540)
Sunt

Ir-rikorsi intizi ghall-annullament tal-iskema ta’ rizoluzzjoni ta’ Banco Popular u/jew
tad-decizjoni tal-Kummissjoni li tapprovaha huma mic¢huda fl-intier taghhom

Banco Popular Espanol, SA (iktar ’il quddiem “Banco Popular”) kienet istituzzjoni ta’ kreditu
Spanjola suggetta ghas-supervizjoni prudenzjali diretta tal-Bank Centrali Ewropew (BCE). Fis-
7 ta’ Gunju 2017, il-Bord Uniku ta’ Rizoluzzjoni (SRB) adotta de¢izjoni dwar skema ta’ rizoluzzjoni
fir-rigward ta’ Banco Popular' (iktar 'il quddiem 1-“iskema ta’ rizoluzzjoni”). Fl-istess gurnata,
il-Kummissjoni Ewropea adottat id-Decizjoni 2017/12462 li tapprova din l-iskema ta’ rizoluzzjoni.

Qabel 1-adozzjoni tal-iskema ta’ rizoluzzjoni, twettqet valutazzjoni ta’ Banco Popular, li tinkludi
zewg rapporti li huma annessi mal-iskema ta’ rizoluzzjoni, jigifieri 1-ewwel valutazzjoni (iktar il
quddiem il-“valutazzjoni 1”) tal-5 ta’ Gunju 2017 u redatta mis-SRB u t-tieni valutazzjoni (iktar’ il
quddiem il-“valutazzjoni 2”), tas-6 ta’ Gunju 2017, redatta minn espert indipendenti. Din
il-valutazzjoni 2 kellha b’mod partikolari 1-ghan li tevalwa l-valur tal-attiv u tal-passiv ta’ Banco
Popular u li tipprovdi l-elementi li jippermettu li tittiehed id-de¢izjoni dwar l-azzjonijiet u t-titoli
ta’ proprjeta li ghandhom jigu ttrasferiti u dawk li jippermettu lis-SRB jiddetermina dak li kien

! Decizjoni SRB/EES/2017/08 tas-sessjoni ezekuttiva tas-SRB, tas-7 ta’ Gunju 2017, dwar l-adozzjoni ta’ skema ta’ rizoluzzjoni fir-rigward

ta’ Banco Popular Espafiol, SA.

2

Decizjoni tal-Kummissjoni (UE) 2017/1246 tas-7 ta’ Gunju 2017 li tapprova l-iskema ta’ rizoluzzjoni ghall-Banco Popular Espafiol S.A.
(GQU 2017, L 178, p. 15, rettifika fil-GU 2017, L 320, p. 31).

jikkostitwixxi kundizzjonijiet kummercjali ghall-finijiet tal-istrument ta’ trasferiment
tal-attivitajiet. Ukoll fis-6 ta’ Gunju 2017, il-BCE wettaq, wara konsultazzjoni mas-SRB,
evalwazzjoni dwar is-sitwazzjoni ta’ falliment li qieghed isehh jew li x’aktarx ser isehh ta’ Banco
Popular?, li fiha huwa qies li, fid-dawl tal-problemi ta’ likwidita li kien gieghed jiffac¢ja Banco
Popular, dan tal-ahhar probabbilment ma kienx ser ikun f'pozizzjoni, fil-futur qarib, li jhallas
id-djun tieghu jew impenji ohra fl-iskadenza*. Fl-istess jum, il-Bord Ezekuttiv ta’ Banco Popular
informa lill-BCE li kien wasal ghall-konkluzjoni li l-istituzzjoni kienet f'sitwazzjoni ta’ falliment li
x'aktarx ser isehh.

Fl-iskema ta’ rizoluzzjoni, is-SRB qies li Banco Popular kien jissodisfa l-kundizzjonijiet
ghall-adozzjoni ta’ mizura ta’ rizoluzzjoni®, jigifieri li huwa kien fsitwazzjoni ta’ falliment li
qieghed isehh jew li xX’aktarx ser isehh, li ma kinux jezistu mizuri ohra li setghu jipprevjenu
l-falliment tieghu fterminu ragonevoli u li mizura ta’ rizoluzzjoni fil-forma ta’ strument ta’
trasferiment tal-attivitajiet® kienet necessarja fl-interess pubbliku. Is-SRB ezer¢ita s-setgha tieghu
ta’ zvalutazzjoni u ta’ konverzjoni tal-istrumenti ta’ fondi proprji ta’ Banco Popular’ u ordna li
l-azzjonijiet godda li jirrizultaw minnhom kellhom jigu ttrasferiti lil Banco Santander ghall-prezz
ta’ EUR 1.

Ir-rikorsi gew indikati bhala “kawzi piloti” li jirrapprezentaw madwar mitt rikors ipprezentat minn
ir-rizoluzzjoni. Ir-rikorsi kienu intizi ghall-annullament tal-iskema ta’ rizoluzzjoni u/jew
tad-Decizjoni 2017/1246, kif ukoll ghal talbiet ghad-danni.

Permezz tal-hames sentenzi taghha moghtija fit-Tielet Awla Estiza, il-Qorti Generali ti¢chad
ir-rikorsi tar-rikorrenti fl-intier taghhom. Dawn il-kawzi jipprovdu, ghall-ewwel darba,
l-opportunita lill-Qorti Generali li tiddeciedi dwar il-legalita ta’ de¢izjoni li tikkon¢erna skema ta’
rizoluzzjoni adottata mis-SRB.

Il-kunsiderazzjonijiet tal-Qorti Generali

Fl-ewwel lok, il-Qorti Generali tenfasizza li skema ta’ rizoluzzjoni adottata mis-SRB tista’ tigi
kkontestata, minghajr ma jkun mehtieg li rikors jigi pprezentat ukoll kontra d-dec¢izjoni
tal-Kummissjoni li tapprova din l-iskema, b’tali mod li ladarba approvata mill-Kummissjoni, tali
skema tipproduci effetti legali u tikkostitwixxi att li jista’ jkun is-suggett ta’ rikors ghal
annullament awtonomu.

Fit-tieni lok, fir-rigward tal-portata tal-istharrig taghha, il-Qorti Generali tqis li peress li
d-dec¢izjonijiet li s-SRB jadotta fil-kuntest ta’ procedura ta’ rizoluzzjoni huma bbazati fuq
evalwazzjonijiet ekonomici u teknic¢i kumplessi hafna, hija tezer¢ita stharrig ristrett. Madankollu,
il-Qorti Generali tqis li, anki fil-kaz ta’ evalwazzjonijiet kumplessi bhal dawk maghmula mis-SRB
fdan il-kaz, il-qorti tal-Unjoni ghandha tivverifika mhux biss l-ezattezza materjali tal-provi

3 Skont it-tieni subparagrafu tal-Artikolu 18(1) tar-Regolament (UE) Nru 806/2014 tal-Parlament Ewropew u tal-Kunsill tal-
15 ta’ Lulju 2014 li jistabbilixxi regoli uniformi u pro¢edura uniformi ghar-rizoluzzjoni tal-istituzzjonijiet ta’ kreditu u certi ditti
tal-investiment fil-qafas ta’ Mekkanizmu Uniku ta’ Rizoluzzjoni u Fond Uniku ghar-Rizoluzzjoni u li jemenda r-Regolament (UE)
Nru 1093/2010 (GU 2014, L 225, p. 1, iktar ’il quddiem ir-“Regolament MUR”). L-Artikolu 18 ta’ dan ir-regolament jirrigwarda
l-proc¢edura ta’ rizoluzzjoni.

+  Skont I-Artikolu 18(1)(a) u (4)(c) tar-Regolament MUR.

5 Skont I-Artikolu 18(1) tar-Regolament MUR.

¢ Skont I-Artikolu 24(1)(a) tar-Regolament MUR.

7 Skont l-Artikolu 21(1) tar-Regolament MUR.

invokati, l-affidabbilta taghhom u l-koerenza taghhom, izda ghandha tistharreg ukoll jekk dawn
il-provi jikkostitwixxux id-data kollha rilevanti li ghandha tittiehed inkunsiderazzjoni sabiex tigi
evalwata sitwazzjoni kumplessa u jekk humiex ta’ natura li jsostnu l-konkluzjonijiet misluta
minnhom.

Fit-tielet lok, il-Qorti Generali tezamina l-argumenti tar-rikorrenti fid-dawl tal-Karta
tad-Drittijiet Fundamentali tal-Unjoni Ewropea.

L-ewwel nett, il-Qorti Generali ssostni li, ghalkemm ma jistax jigi eskluz li I-azzjonisti u l-kredituri
ta’ entita li hija s-suggett ta’ mizura ta’ rizoluzzjoni jistghu jinvokaw id-dritt ghal smigh fil-kuntest
tal-procedura ta’ rizoluzzjoni, l-ezer¢izzju ta’ dan id-dritt jista’ jkun suggett ghal limitazzjonijiet.
F'dan ir-rigward, il-Qorti Generali tippreciza li l-procedura ta’ rizoluzzjoni ta’ Banco Popular
kellha ghan ta’ interess generali, jigifieri 1-ghan intiz li jiggarantixxi l-istabbilta tas-swieq
finanzjarji, li jista’ jiggustifika limitazzjoni ghad-dritt ghal smigh. Ghalhekk, fil-kuntest
tal-procedura ta’ rizoluzzjoni ta’ Banco Popular, l-assenza ta’ dispozizzjoni li tipprevedi smigh
tal-azzjonisti u tal-kredituri tal-entita kkoncernata u n-nuqqas ta’ smigh tar-rikorrenti
jikkostitwixxu limitazzjoni ghad-dritt ghal smigh li huwa ggustifikat u necessarju sabiex jintlahaq
ghan ta’ interess generali u li josserva l-principju ta’ proporzjonalita. Fil-fatt, tali smigh kien
jikkomprometti l-ghanijiet ta’ protezzjoni tal-istabbilta tas-swieq finanzjarji u ta’ kontinwita
tal-funzjonijiet kritici tal-entita kif ukoll ir-rekwiziti ta’ heffa u ta’ effettivita tal-procedura ta’
rizoluzzjoni.

It-tieni, il-Qorti Generali tfakkar, fir-rigward tad-dritt ghall-proprjeta, b’'mod partikolari li Banco
Popular kien f’sitwazzjoni ta’ falliment li qieghed isehh jew li x’aktarx ser isehh u li ma kinux
jezistu mizuri alternattivi li jistghu jipprevjenu din is-sitwazzjoni. Ghaldagstant, id-dec¢izjoni ta’
zvalutazzjoni u ta’ konverzjoni tal-istrumenti ta’ fondi proprji ta’ Banco Popular fl-iskema ta’
rizoluzzjoni ma tikkostitwixxix intervent sproporzjonat u intollerabbli li jippregudika s-sustanza
stess tad-dritt ghall-proprjeta tar-rikorrenti, izda ghandha titqies li hija restrizzjoni tad-dritt
ghall-proprjeta taghhom iggustifikata u proporzjonata.

It-tielet, fir-rigward tad-dritt ta’ acéess ghall-fajl, il-Qorti Generali tenfasizza li I-assenza, matul
il-procedura amministrattiva li wasslet ghall-adozzjoni tal-iskema ta’ rizoluzzjoni, minn naha, ta’
komunikazzjoni mis-SRB tal-valutazzjoni 2 u, min-naha l-ohra, ta’ komunikazzjoni mis-SRB u
mill-Kummissjoni tad-dokumenti li fughom huma bbazaw ruhhom ma tikkostitwixxix ksur
tal-imsemmi dritt. Fil-fatt, ¢erta informazzjoni mizmuma mis-SRB, li tinsab fl-iskema ta’
rizoluzzjoni, fil-valutazzjoni 2 kif ukoll fid-dokumenti li huwa bbaza ruhu fughom, taqa’ taht
is-sigriet professjonali u hija kunfidenzjali. Ghaldagstant, il-Qorti Generali tqis li, wara
l-adozzjoni tal-iskema ta’ rizoluzzjoni, ir-rikorrenti ma ghandhomx dritt ghall-komunikazzjoni
tal-fajl kollu li fuqu bbaza ruhu s-SRB.

Fir-raba’ lok, il-Qorti Generali ti¢had il-motiv ibbazat fuq eécezzjoni ta’ illegalitd sa fejn
id-dispozizzjonijiet rilevanti tar-Regolament MUR?® jiksru l-prin¢ipji dwar id-delega ta’ setgha,
billi jenfasizzaw li huwa necessarju li istituzzjoni tal-Unjoni, jigifieri I-Kummissjoni jew il-Kunsill,
tapprova l-iskema ta’ rizoluzzjoni fuq l-aspetti diskrezzjonali taghha sabiex dan jipproduci effetti
legali. Il-legizlatur tal-Unjoni ghalhekk ta lil istituzzjoni r-responsabbilta legali u politika li
tiddetermina l-politika tal-Unjoni fil-qasam tar-rizoluzzjoni, u b’hekk evita “spostament reali ta’
responsabbilta”’, minghajr ma ddelega setgha awtonoma lis-SRB.

8 Artikoli 18, 21, 22 u 24 tar-Regolament MUR.
° Fis-sens tas-sentenza tat-13 ta’ Gunju 1958, Meroni vs L-Awtorita Gholja (9/56, EU:C:1958:7).

Fil-hames lok, fir-rigward tal-valutazzjonijiet 1 u 2, il-Qorti Generali tindika li, fid-dawl
tal-urgenza tas-sitwazzjoni, is-SRB seta’ jibbaza ruhu fuq il-valutazzjoni 2 sabiex jadotta l-iskema
ta’ rizoluzzjoni. Fil-fatt, fid-dawl tar-restrizzjonijiet ta’ zmien u tal-informazzjoni disponibbli, certi
incertezzi u approssimazzjonijiet huma inerenti ghal kull valutazzjoni provvizorja u r-rizervi
fformulati minn espert li wettaq din il-valutazzjoni ma jistghux ifissru li din ma kinitx “gusta,
prudenti u realistika”’®. Barra minn hekk, hija tosserva li l-valutazzjoni 1, intiza sabiex jigi
ddeterminat jekk Banco Popular kienx jinsab f’sitwazzjoni ta’ falliment li qieghed isehh jew li
x'aktarx kien ser isehh, sabiex jigi stabbilit jekk il-kundizzjonijiet sabiex tinbeda procedura ta’
rizoluzzjoni jew ghad-deprezzament jew il-konverzjoni ta’ strumenti ta’ fondi proprji kinux
issodisfatti, kienet saret obsoleta wara l-evalwazzjoni dwar is-sitwazzjoni ta’ falliment li qieghed
isehh jew li xX’aktarx ser isehh ta’ Banco Popular imwettqa mill-BCE fis-6 ta’ Gunju 2017.

Fis-sitt lok, il-Qorti Generali tqis li s-SRB u l-Kummissjoni ma wettqux zball manifest ta’
evalwazzjoni meta qgiesu li l-kundizzjonijiet previsti fl-Artikolu 18(1) tar-Regolament MUR
ghall-adozzjoni ta’ mizura ta’ rizoluzzjoni kienu ssodisfatti.

L-ewwel nett, il-Qorti Generali tikkonstata li l-insolvenza tal-entitd ma hijiex kundizzjoni
ghall-konstatazzjoni tal-falliment li qieghed isehh jew li x’aktarx ser isehh u, ghaldagstant, ma
hijiex kundizzjoni ghall-adozzjoni ta’ skema ta’ rizoluzzjoni. Fil-fatt, il-fatt li entita tkun solventi
fid-dawl tal-bilan¢ taghha ma jimplikax li hija ghandha bizzejjed likwidita, jigifieri fondi
disponibbli sabiex thallas id-djun taghha jew l-impenji l-ohra taghha li jiskadu. Ghaldagstant,
il-Qorti Generali tqis li s-SRB u I-Kummissjoni ma wettqux zball manifest ta’ evalwazzjoni meta
qiesu li -Banco Popular kien f'sitwazzjoni ta’ falliment li qieghed isehh jew li x’aktarx ser isehh.
Barra minn hekk, huwa jinnota li l-iskema ta’ rizoluzzjoni giet adottata b’'mod validu
irrispettivament mir-ragunijiet li wasslu lill-Banco Popular ghal sitwazzjoni ta’ falliment li
qieghed isehh jew li x’aktarx ser isehh.

It-tieni, il-Qorti Generali tqis li r-rikorrenti ma stabbilixxewx l-ezistenza ta’ mizuri alternattivi
ghar-rizoluzzjoni u li s-SRB u 1-Kummissjoni ma wettqux zball manifest ta’ evalwazzjoni meta
giesu li ma kienx hemm perspettiva ragonevoli ohra hlief mizuri ohra ta’ natura privata jew
mizuri prudenzjali li jipprevjenu I-falliment ta’ Banco Popular f'terminu ragonevoli.

It-tielet, il-Qorti Generali tirrileva li s-SRB u I-Kummissjoni ma wettqux zball manifest ta’
evalwazzjoni meta kkunsidraw li 1-mizura ta’ rizoluzzjoni kienet necessarja u proporzjonata
fid-dawl tal-ghanijiet ta’ interess pubbliku segwiti.

Fis-seba’ lok, il-Qorti Generali tichad il-motiv ibbazat fuq il-fatt li -Kummissjoni ma ezaminatx
l-iskema ta’ rizoluzzjoni qabel ma approvatha, billi enfasizzat li [-Kummissjoni tahtar
rapprezentant awtorizzat sabiex jippartecipa fil-laqghat tas-SRB, f'sessjoni ezekuttiva u f’'sessjoni
plenarja, bhala osservatur permanenti u li r-rapprezentant taghha ghandu d-dritt li jippartecipa
fid-dibattiti u ghandu access ghad-dokumenti kollha. Ghalhekk, il-Kummissjoni, billi ppartecipat
fdiversi lagghat mas-SRB, kienet giet assocjata mal-fazijiet differenti qabel 1-adozzjoni tal-iskema
ta’ rizoluzzjoni u hija kienet hadet konjizzjoni tal-abbozzi preliminari ta’ din l-iskema u kienet
ippartecipat fir-redazzjoni taghhom.

10 Abbazi tal-Artikolu 20(1) tar-Regolament MUR.

Fit-tmien lok, il-Qorti Generali tichad il-motiv dwar il-ksur tal-obbligu ta’ motivazzjoni li ghandha
I-Kummissjoni. Hija tenfasizza li, meta din tal-ahhar tapprova l-iskema ta’ rizoluzzjoni
fid-Decizjoni 2017/1246, hija tista’ tillimita ruhha, sabiex tiggustifika 1-adozzjoni taghha, ghal
motivazzjoni li tindika 1-gbil taghha dwar il-kontenut ta’ din l-iskema ta’ rizoluzzjoni u dwar
il-motivi mressqa mis-SRB.

Fid-disa’ lok, il-Qorti Generali tichad l-argumenti dwar l-irregolarita tal-pro¢edura ta’ bejgh. Hija
tikkonferma b’'mod partikolari 1-legalita tad-dec¢izjoni tas-SRB li titlob lill-awtorita ta’ rizoluzzjoni
nazzjonali li tikkuntattja biss lill-istituzzjonijiet li kienu ppartecipaw fil-procedura ta’ bejgh privata
ta’ Banco Popular. Din l-awtorita ghandha d-dritt li tikkuntattja lil certi xerrejja potenzjali
partikolari™.

Fl-ghaxar u l-ahhar lok, f'dan il-kaz, il-Qorti Generali teskludi r-responsabbilta mhux kuntrattwali
tas-SRB u tal-Kummissjoni. F'dan ir-rigward, hija tinnota li r-rikorrenti ma pprovawx l-ezistenza
ta’ agir illegali tas-SRB jew tal-Kummissjoni. Fil-fatt, ebda zvelar mis-SRB jew mill-Kummissjoni
ta’ informazzjoni kunfidenzjali dwar l-implimentazzjoni ta’ procedura ta’ rizoluzzjoni ta’ Banco
Popular ma gie pprovat u, konsegwentement, ebda ksur tal-princ¢ipju ta’ kunfidenzjalita jew
tal-obbligu ta’ sigriet professjonali min-naha taghhom ma seta’ jigi kkonstatat.

Barra minn hekk, ir-rikorrenti ma pprovawx rabta kawzali bejn l-illegalitajiet tas-SRB u
tal-Kummissjoni, jekk wiehed jassumi li dawn huma stabbiliti, u 1-krizi ta’ likwidita ta’ Banco
Popular u ghalhekk bejn dawn u d-dannu invokat.

1 Skont it-tieni subparagrafu tal-Artikolu 39(2) tad-Direttiva 2014/59/UE tal-Parlament Ewropew u tal-Kunsill tal-15 ta’ Mejju 2014 li
tistabbilixxi qafas ghall-irkupru u r-rizoluzzjoni ta’ istituzzjonijiet ta’ kreditu u ditti ta’ investiment u li temenda d-Direttiva
tal-Kunsill 82/891/KE u d-Direttivi 2001/24/KE, 2002/47/KE, 2004/25/KE, 2005/56/KE, 2007/36/KE, 2011/35/KE, 2012/30/UE
u 2013/36/UE, u r-Regolamenti (UE) Nru 1093/2010 u (UE) Nru 648/2012 tal-Parlament Ewropew u tal-Kunsill (GU 2014, L 173, p. 190).

